
.reml 75,33 layiKəsində iştirakla reJiona təsirini qoruma÷a oalÕşÕr

XXI əsrin üçüncü onilliyinin geosi-
yasi mənzərəsi göstərir ki, böyük döv-
lətlərin nüfuz dairəsi nəzarət etdikləri 
ticarət dəhlizlərinin e൵ektivliyi, diver-
sifikasiyası və təhlükəsizliyi ilə ölçülür. 
Məhz bu reallıq fonunda Avrasiyanın 
strateMi nəqliyyat qovşağı hesab edilən 
Cənubi Qafqaz regionu qlobal güclərin 
strateMi maraqlarının həm kəskin şəkil-
də toqquşduğu, həm də paradoksal for-
mada uzlaşdığı unikal məkana çevrilib. 

Son dövrlərdə regionun siyasi leksikonu-
na daxil olan və ABù-ın yeni xarici siyasət 
doktrinasının tərkib hissəsi kimi xarakterizə 
edilən TRIPP layihəsi mövcud status-kvonu 
dəyişdirməyə, regionun iqtisadi arxitektu-
rasını yenidən şəkilləndirməyə iddialı yeni 
 geosiyasi vasitəyə çevrilib. Məsələnin ma-
raqlı tərəfi ondan ibarətdir ki, Rusiya Qərb 
mənşəli hesab edilən sözügedən layihəni 
birmənalı şəkildə inkar etmək əvəzinə, orada 
iştirak payını təmin etməklə regiondakı da-
yaqlarını möhkəmləndirmək, prosesi daxil-
dən idarə etmək və nəzarət mexanizmlərini 
əlində saxlamaq xəttini seçib.

Moskvanın nümayiş etdirdiyi bu davranış 
modeli ilk baxışda ənənəvi anti-Qərb ritorika-
sı və müqavimət doktrinası ilə ziddiyyət təşkil 
edə bilər. Amma dərin siyasi təhlil göstərir ki, 
Kremlin TRIPP layihəsində iştirak cəhdləri 
heç də təsadüfi xarakter daşımır, əksinə, dəqiq 
hesablanmış praqmatizmə və uzunmüddətli 
dövlət maraqlarının qorunmasına əsaslanır. 
ùimal qonşumuz olduqca yaxşı anlayır ki, 
Cənubi Qafqazda formalaşan yeni nəqliyyat 
arxitekturasından, qlobal ticarət yollarının 
şaxələndirilməsi prosesindən kənarda qalmaq 
perspektivdə regionun tamamilə itirilməsi, 
təsir imkanlarının minimuma enməsi ilə nəti-
cələnəcək. Odur ki, Kreml “prosesi dayandıra 
bilmirsənsə, ona rəhbərlik et və ya ən azından 
prosesin mərkəzində yer al” prinsipinə sadiq 
qalaraq TRIPP çərçivəsində təhlükəsizlik qa-
rantı rolunu oynamağa, xüsusilə =əngəzur 
dəhlizi boyu nəzarət mexanizmlərini əlində 
saxlamağa, bununla layihənin həm də siyasi 
tənzimləyicisi olmağa çalışır.

Vaşinqton TRIPP layihəsi vasitəsilə regi-
onda Çin və Rusiya təsirini balanslaşdırmağı, 

Avrasiyanın mərkəzində Qərbmeyilli sabit-
lik zonası yaratmağı planlaşdırır. Layihənin 
sülh və rifah şüarı altında təqdim edilməsi 
ona beynəlxalq legitimlik qazandırır. Region 
ölkələri üçün cəlbedici investisiya imkanları 
vəd edir və ictimai rəydə müsbət imic forma-
laşdırır. Rusiya üçün vəziyyət kifayət qədər 
həssasdır. Çünki Moskva ənənəvi olaraq 
postsovet məkanında infrastruktur layihələ-
rinə qısqanclıqla yanaşmış, kənar aktorların, 
xüsusilə Qərbin regiona daxil olmasını milli 
təhlükəsizliyinə təhdid kimi qiymətləndir-
mişdir. Lakin son illərin geosiyasi təlatümlə-
ri, xüsusilə sanksiya rejimi və iqtisadi izolya-
siya təhlükəsi Kremlin baxış bucağını köklü 
şəkildə dəyişməyə məcbur edib. Qərbin ağır 
sanksiyaları altında qalan Rusiya iqtisadiyya-
tı üçün cənub istiqamətli marşrutlar, alterna-
tiv ticarət yolları və yeni bazarlara çıxış im-
kanları həyati əhəmiyyət kəsb edir. 

Kreml artıq TRIPP layihəsinin tərkib 
hissəsi olan kommunikasiyaların açılması 
prosesində aktiv iştirakçı və həlledici tərəf 
qismində çıxış etməyə qərar verib. Burada 
əsas istinad nöqtəsi 2020-ci il 10 noyabr Bə-
yanatının müvafiq bəndləridir. Həmin sənə-
də əsasən Azərbaycanın qərb rayonları ilə 
Naxçıvan Muxtar Respublikası arasındakı 
nəqliyyat əlaqəsinin təhlükəsizliyinə Rusiya 
Federal Təhlükəsizlik Xidmətinin Sərhəd 
Qoşunları nəzarət etməlidir. Rusiya diplo-
matiyası Qərbin TRIPP təşəbbüsünü rəsmən 
dəstəkləməsə də, faktiki olaraq, marşrutun 
təhlükəsizlik memarı olmaq iddiasını irəli 
sürür. Beləliklə, Moskva layihənin iqtisadi 
dividendlərindən, yəni tranzit gəlirləri və 
malların sərbəst hərəkətindən yararlanmaqla 
yanaşı, regiondakı hərbi-siyasi mövcudluğu-
nu da beynəlxalq hüquqi əsaslarla qoruyub 
saxlamağı hədəÀəyir. 

ùimal-Cənub dəhlizi Rusiya üçün 
 geosiyasi nəfəslikdir. Sankt-Peterburqdan 
Mumbaya qədər uzanan, Azərbaycan və İran 
ərazisindən keçən marşrut Rusiyanın Qərb 
bazarlarından asılılığını azaltmaq, Qlobal 
Cənuba çıxış əldə etmək və Hind okeanına 
birbaşa yol açmaq üçün əvəzsiz vasitədir. 
Son illər Azərbaycan və İran arasında dəmir 
yolu infrastrukturunun inkişafı ilə bağlı əldə 
olunan razılaşmalar, Moskvanın Cənub vek-
toruna verdiyi önəmi təsdiqləyir. Kreml anla-

yır ki, TRIPP layihəsi reallaşsa belə, həmin 
marşrut əsasən ùərq–Qərb istiqamətində yük-
daşımalara xidmət edəcək, Rusiya isə şaquli 
istiqamətdə hərəkət edən müstəqil arteriya-
ya sahib olmalıdır. Burada maraqlı məqam 
ondan ibarətdir ki, TRIPP və ùimal–Cənub 
layihələri Cənubi Qafqazda, konkret olaraq, 
Azərbaycan ərazisində kəsişir. glkəmiz hər 
iki layihənin mərkəzi ölkəsi kimi çıxış edir. 
Rusiya isə Azərbaycanla strateji tərəfdaşlıq 
əlaqələrini dərinləşdirməklə, hər iki dəhli-
zin işlək vəziyyətdə qalmasını, maraqlarının 
nəzərə alınmasını və regional sabitliyin qo-
runmasını təmin etməyə çalışır. 

Bu, çevik diplomatiyanın bariz nümunə-
sidir. Proses rəqibin gücündən, resursların-
dan və investisiyasından istifadə edərək şəxsi 
mövqeyini möhkəmləndirmək taktikasını eh-
tiva edir. Rusiyanın TRIPP layihəsində iştirak 
cəhdlərinin bir neçə mühüm səbəbi aydınla-
şır ki, bunlardan ilki hərbi-siyasi mövcudluq 
amilidir. Ermənistan ərazisindən keçəcək 
kommunikasiya xətlərinə nəzarət Rusiyaya 
regionda fiziki hərbi mövcudluğunu davam 
etdirmək üçün hüquqi zəmin yaradır. Xüsu-
silə Ermənistanın Qərbə inteqrasiya kursu 
götürdüyü indiki həssas məqamda Rusiya 
üçün İrəvan üzərindəki təsir rıçaqlarını sax-
lamaq, onu nəzarətdən buraxmamaq həyati 
əhəmiyyət kəsb edir. Əgər TRIPP layihəsi 
tamamilə Qərb standartları və təhlükəsiz-
lik arxitekturası əsasında qurularsa, Rusiya 
Ermənistandan tədricən sıxışdırılıb çıxarıla 
bilər. Buna görə də Kreml layihənin təhlükə-
sizlik operatoru olmağa, sərhəd və gömrük 
nəzarətini, faktiki olaraq, həyata keçirməyə 
can atır. İkinci mühüm səbəb tranzit asılılığı-
nın idarə edilməsidir. Moskva yaxşı bilir ki, 
Azərbaycan regionun əsas tranzit habına çev-
rilib və enerji resurslarının, yüklərin Qərbə 
daşınmasında onun rolu əvəzsizdir. 

hçüncü amil İran faktorunun balanslaş-
dırılması ilə bağlıdır. Tehran rejimi TRIPP 
layihəsinə skeptik münasibət bəsləyir. Bunu 
NATO-nun regiona gəlişi, sərhədlərinin də-
yişdirilməsi cəhdi kimi qiymətləndirir. Rusi-
ya  burada incə oyun aparır. TRIPP layihəsin-
də iştirak etməklə, faktiki olaraq, İrana mesaj 
verir ki, əgər nəzarət Moskvada olarsa, həmin 
marşrut Tehran üçün təhlükə yaratmayacaq. 
Beləliklə, Rusiya İranı tam narazı salmadan 
regionda Türkiyə və Qərblə əməkdaşlıq edə 
biləcəyi ortaq məxrəc axtarır. 

Gələcək proseslərin inkişafı böyük ölçü-
də ABù-ın yeni administrasiyasının Cənubi 
Qafqaz siyasətindən, Türkiyə–Rusiya müna-
sibətlərinin dinamikasından, İranın davranı-
şından və Azərbaycanın strateji qərarlarından 
asılı olacaq. Hazırkı mənzərə onu deməyə 
əsas verir ki, Rusiya TRIPP layihəsini passiv 
müşahidəçi kimi izləməyəcək, əksinə, bütün 
siyasi, iqtisadi və kəşfiyyat resurslarını səfər-
bər edərək qlobal nəqliyyat habında şəxsi ma-
raqlarına uyğun olan parçanı yerləşdirməyə 
çalışacaq. Bu, Rusiyanın böyük dövlət kimi 
cənub cinahdakı varlığının təminatı, təhlükə-
sizlik qurşağının qorunması məsələsidir.  

Yusif ŞƏRİFZADƏ  
XQ

Gürcüstan balanslı siyasətlə  
manevr imkanı qazanır

ABŞ-ın 2025-ci il üçün açıqladığı yeni Milli Təhlükəsizlik Strategiyası 
Gürcüstanın həm xarici, həm də daxili siyasətində əhəmiyyətli dönüş nöqtəsi 
yaradır. Sənəd Tbilisiyə milli maraqlarını ön planda tutaraq strateMi qərarlar 
qəbul etmək və geosiyasi manevr imkanlarını genişləndirmək üçün yeni 
perspektivlər təqdim edir. ABŞ-ın mövqeyi, faktiki olaraq, Gürcüstanın 
Avro-Atlantik inteqrasiyaya yönələn siyasətini yenidən nəzərdən keçirməyə 
məcbur edir, eyni zamanda, ölkəyə daha sərbəst və çevik manevr imkanları 
yaradır. Bu vəziyyət Tbilisiyə yalnız xarici siyasətdə deyil, daxili idarəetmədə 
də strateMi üstünlük təmin edir və milli maraqların qorunmasını gücləndirir.

Xarici siyasət baxımından, yeni strategi-
ya NATO-nun ùərqə genişlənmə prosesinə 
faktiki dəstəyin azaldığını ortaya qoyur. 
Bu, Gürcüstanın Avro-Atlantik inteqrasiya 
perspektivlərini qeyri-müəyyən vəziyyətə 
gətirir. Qeyri-müəyyənlik, eyni zamanda, 
Tbilisiyə daha sərbəst manevr imkanları 
təqdim edir. ABù-ın mövqeyi, Brüsselin 
sərt tənqidlərinə baxmayaraq, Tbilisiyə mil-
li maraqlar əsasında müstəqil qərarlar qəbul 
etmək üçün əlavə arqumentlər verir. Baş na-
zir İrakli Kobaxidze NATO-nun “açıq qapı-
lar” siyasətini qeyri-müəyyən adlandıraraq 
Alyansın perspektivini şübhə altına alıb. O, 
keçmiş Gürcüstan prezidenti Eduard ùe-
vardnadzenin sözlərini xatırladıb: “Bizi çox 
uzun müddət açıq qapıda saxlamayın, çünki 
layihədə soyuqdəymə tutmaq asandır”. 

Rusiya ilə münasibətlər də yeni for-
matda dəyişir. Moskva Gürcüstanı Cənubi 
Qafqazda strateji tərəfdaş kimi qəbul edir 
və 2008-ci il hadisələrindən sonra ön pla-
na çıxan şərtləri, o cümlədən Abxaziya və 
Cənubi Osetiyanın tanınması tələblərini önə 
çıxarmır. Bu, Tbilisinin Rusiya ilə balanslı 
və pragmatik əməkdaşlıq aparmasına şərait 
yaradır və ölkənin regional tranzit layihələ-
rindən faydalanmasına imkan verir. ABù və 
Rusiya arasında formalaşan yeni geosiya-
si balans Gürcüstanın həm ticarət, həm də 
təhlükəsizlik sahələrində sərbəst qərarlar 
qəbul etməsinə zəmin yaradır. Eyni zaman-
da, 2008-ci il hadisələrinə görə Gürcüstana 
ödənilməmiş kompensasiyaların tələbini 
hüquqi çərçivədə irəli sürmək imkanı da 
yaranır ki, bu da strateji baxımdan ölkənin 
mövqeyini gücləndirir.

Avropa İttifaqı (Aİ) ilə münasibətlər 
isə Gürcüstanın avrointeqrasiya prose-
sində müəyyən çətinliklər yaradır. Aİ-nin 
hesabatlarında Gürcüstan hakimiyyətinin 
namizəd ölkədən gözlənilən standartlara 
uyğun olmadığı vurğulanır. Buna baxmaya-
raq, ölkə deputatları və ekspertlər sənədlərin 
qərəzli olduğunu və Ukrayna və Moldova 
üçün eyni standartların tətbiq edilmədiyini 
qeyd edirlər. “Gürcüstana qarşı açıq qapı 
siyasəti layihə siyasətinə çevrildi və Avro-
paya inteqrasiya məsələsi yalnız ölkəmizə 
qarşı şantaj vasitəsi kimi istifadə edildi. 
Biz Ukrayna, Moldova, Bosniya və bütün 
digər namizədlərdən irəlidəyik, amma bizə 
münasibət tamamilə fərqlidir”,– Kobaxidze 
qeyd edib. Avrointeqrasiya komitəsinin səd-
ri Levan Maxaşvili isə Avropa Komissiyası-
nın sənədləri siyasi təzyiq aləti kimi istifadə 
etdiyini bildirir. Gürcüstan isə milli maraq-
larını ön planda saxlayaraq vizasız rejimlə 
bağlı təzyiqləri siyasi müdaxilə kimi qiy-
mətləndirir. Bu yanaşma, həmçinin Rusiya 
ilə konfrontasiya səviyyəsini artırmaq və 
ölkəni müəyyən hərbi risklərlə üz-üzə qoy-
maq cəhdlərinə qarşı strateji cavab kimi də 
qiymətləndirilir.

Daxili siyasət baxımından, strategiya 
hökumətə milli maraqları qorumaqda, daxi-
li stabilliyi təmin etməkdə və hüquq-mü-
hafizə orqanlarının fəaliyyətini gücləndir-
məkdə əlavə dəstək təqdim edir. 2024-cü 
il parlament seçkilərindən sonra Tbilisidə 
baş verən etiraz aksiyalarına dair yayılan 
məlumatların dezinformasiya xarakterli ol-
duğu, Dövlət Təhlükəsizlik Xidməti (DTX) 
və Daxili İşlər Nazirliyinin araşdırmaları ilə 
təsdiqlənib. Onu da qeyd edək ki, strateji 
manevr imkanlarının genişlənməsi Tbilisiyə 
regional tranzit və ticarət layihələrindən 
maksimum dərəcədə faydalanmaq imkanı 
verir. Gürcüstan Cənubi Qafqazda yalnız 
siyasət yürüdən deyil, həm də iqtisadi və 
təhlükəsizlik sahələrində mühüm oyunçu 
kimi çıxış edir. ABù-ın dəstəyi, Rusiyanın 
balanslı yanaşması və Aİ ilə mövcud çətin-
liklərin idarə olunması Gürcüstanın regi-
onal və qlobal siyasətdə çevik, pragmatik 
və müstəqil mövqe tutmasına şərait yaradır. 
Bu, ölkənin həm strateji, həm də iqtisadi üs-
tünlüyünü möhkəmləndirir.

ùübhəsiz, milli maraqların qorunması 
və hüquq-mühafizə orqanlarının güclən-
dirilməsi yalnız daxili siyasət üçün de-
yil, xarici siyasət üçün də önəm daşıyır. 

Hökumətin daxili sabitliyi təmin etməsi, 
hüquq-mühafizə sisteminin beynəlxalq 
standartlara uyğun fəaliyyət göstərməsi və 
dezinformasiyaların qarşısının alınması 
Gürcüstanın diplomatik manevr qabiliyyə-
tini artırır. Bu, Tbilisinin həm Aİ, həm də 
ABù-la münasibətlərdə strateji üstünlük 
əldə etməsinə şərait yaradır, eyni zamanda, 
Rusiya ilə balanslı əməkdaşlıq imkanlarını 
genişləndirir.

Beləliklə, ABù-ın yeni strategiyası Gür-
cüstana yalnız siyasət yürütmək deyil, həm 
də iqtisadi, tranzit və təhlükəsizlik sahələ-
rində sərbəst qərarlar qəbul etmək imkanı 
verir. Bu vəziyyət Tbilisini Cənubi Qafqa-
zın etibarlı və strateji oyunçusuna çevirir, 
ölkənin həm daxili, həm də xarici siyasə-
tində milli maraqların qorunmasını təmin 
edir. Bununla bağlı gürcüstanlı politoloq 
Bəhram Mehdiyev XQ-yə bildirdi ki, Gür-

cüstan hökuməti ölkənin hüquq-mühafizə 
sisteminə güvənir və əsassız ittihamlara 
qarşı prinsipial mövqe tutur: “ABù, Rusi-
ya və Avropa arasında formalaşan balans 
ölkəyə strateji üstünlük, regional təsir və 
geosiyasi manevr imkanları verir. Bu, Tbi-
lisinin regional əməkdaşlıq layihələrində, 
ticarət və tranzit sahələrində rolunu artır-
maqla yanaşı, beynəlxalq aləmdə müstəqil 
və çevik mövqe tutmasına şərait yaradır. 
Hökumət milli maraqları qoruyur, daxili sa-
bitliyi təmin edir və hüquq-mühafizə siste-
mi beynəlxalq standartlara uyğun fəaliyyət 
göstərir. Eyni zamanda, Avropa İttifaqının 
siyasi təzyiqləri və vizasız rejimlə bağlı ça-
ğırışlar Gürcüstanın milli maraqlar əsasında 
sərbəst qərarlar qəbul etməsinə səbəb olur. 
Bu vəziyyət ölkənin strateji çevikliyini ar-
tırmaqla yanaşı, Avrointeqrasiya prosesində 
müəyyən çətinliklərin idarə olunmasını tə-
min edir.  Aİ sənədləri qərəzlidir və siyasi 
təzyiq aləti kimi istifadə edilir. Ammai ha-
kimiyyət ölkənin milli maraqlarını ön plan-
da saxlayır”.

Politoloq daha sonra dedi ki, Rusiya ilə 
normallaşma perspektivləri Gürcüstan üçün 
əlavə strateji üstünlüklər yaradır: “Moskva 
ilə balanslı əməkdaşlıq tranzit, ticarət və 
regional layihələrdə iştirak imkanlarını ar-
tırır. Bu da ölkəmizə geosiyasi manevr və 
strateji üstünlük verir. ABù-ın dəstəyi isə 
Tbilisinin milli maraqlar əsasında müstəqil 
qərarlar qəbul etməsinə imkan yaradır və 
Avropa ilə münasibətlərdə əlavə arqument 
təqdim edir”.

hmumilikdə, ABù-ın 2025-ci il üçün 
açıqladığı Milli Təhlükəsizlik Strategiyası 
Gürcüstanın həm xarici, həm də daxili si-
yasətində əhəmiyyətli dönüş nöqtəsi rolunu 
oynayır. Strategiya ölkəyə çevik, müstəqil 
və strateji mövqe tutmaq imkanları verir, 
milli maraqları qoruyur, daxili stabilliyi tə-
min edir və regional tranzit, ticarət və əmək-
daşlıq imkanlarını genişləndirir. Gürcüstan 
həm ABù, həm Rusiya, həm də Avropa 
İttifaqı ilə münasibətlərdə strateji üstünlük 
əldə edir, milli maraqlarını ön planda saxla-
yaraq regional və qlobal siyasətdə müstəqil 
mövqe ortaya qoyur. Bu, ölkənin uzunmüd-
dətli geosiyasi əhəmiyyətini möhkəmləndi-
rir və Tbilisiyə strateji manevr imkanlarını 
artırmaqla yanaşı, milli maraqların qorun-
masını təmin edir.

Ə.3hNHAN  

Rusiyada azərbaycanlı miqrantlar niyə sıxışdırılır? 
2026-cı ildən Rusiyada əmək miq-

rantlarına və onları işə işəgötürənlərə 
tətbiq olunan yeni tələblər və məhdudiy-
yətlər qüvvəyə minir. Bu dəyişikliklər, 
xüsusilə postsovet məkanından gələn yüz 
minlərlə əmək miqrantına, o cümlədən 
Azərbaycan vətəndaşlarına birbaşa təsir 
göstərir. Yeni qaydaların əsas məqsədi 
regional büdcələrin doldurulması, əmək 
bazarının “yerliləşdirilməsi” və sosial yü-
kün azaldılmasıdır. Amma eyni zamanda 
miqrant əməyini daha bahalı, daha riskli 
və qeyri-sabit vəziyyətə gətirir.

Rusiyada patent haqlarının artması də-
yişikliklərdən biridir. Moskva üçün patent 
qiyməti 10 min, Sankt-Peterburq üçün 8 min, 
Krasnodar regionunda isə 27 min rubldur. 
Beləliklə, patent haqları regiondan asılı ola-
raq dəyişir. Yada salaq ki, tələb olunan sənəd-
lər paketinin xərci isə əlavə 30 min rubldur. 
Bu, patentin miqrant üçün, sadəcə, işləmək 
icazəsi olmaqdan çıxaraq davamlı maliyyə 
yükünə çevrilməsi deməkdir. Tikinti, xid-
mət, ticarət və nəqliyyat sektorlarında çalışan 
Azərbaycanlı miqrantların gəlirlərinin böyük 
hissəsi dövlət xərclərinə yönəlir. Nəticədə 
miqrantlar daha ağır və riskli iş şərtlərini qə-
bul etməyə, bəziləri isə qeyri-leqal məşğullu-
ğa meyillənməyə məcbur olurlar.

Tibbi xidmətlərə çıxış da məhdudlaşdırı-
lıb. Pulsuz tibbi yardıma çıxış müddəti 3 ildən 
5 ilə qaldırılıb, icbari tibbi sığortaya (OMS) 
sahib olmaq üçün isə miqrantların Rusiyada 
qanuni işləmə müddəti 5 ildir. Bu, ilk beş il 
ərzində miqrantların yalnız pullu tibbi xid-
mətlərdən və ya könüllü sığortadan istifadə 
etməsi deməkdir. Ağır fiziki əmək, istehsalat 
riskləri və qeyri-sabit yaşayış şəraiti fonunda 
tibbi xidmətin əlçatan olmaması miqrantların 
sağlamlığını uzunmüddətli risk altına qoyur. 
Azərbaycanlı miqrantların əksəriyyəti ailəsi-
ni ölkədə saxladığı üçün öz sağlamlığını ikin-
ci plana keçirir, xəstəlikləri gizlədir və tibbi 
yardımdan imtina edir. Bu, həm fərdi, həm də 
ictimai səviyyədə təhlükələr yaradır.

Yeni ildən tətbiq olunan ən həssas yeni-
liklərdən biri regional kvotalara görə işdən 
çıxarılmanın qanuniləşdirilməsidir. Sərnişin 
və yük daşımaları sahəsində miqrantların 
payı işçilərin ümumi sayının 24 faizindən 
artıq ola bilməz. Tikinti sektorunda xarici iş-
çilərin sayı əvvəlki 80 faiz əvəzinə 50 faizlə 
məhdudlaşdırılıb. Kənd təsərrüfatı və meşə 
təsərrüfatında isə bu göstərici 50 faizdən 40 
faizə endirilib. Bundan başqa, Moskva istisna 
olmaqla, miqrantlara spirtli içkilər və tütün 
məmulatlarının satışı qadağan edilir. Oxşar 
qadağa artıq dərman satışları, qeyri-stasionar 
pərakəndə satış məntəqələri və bazarlar üçün 
də qüvvədədir.

Əgər müəssisədə xarici vətəndaşların 
sayı icazə verilən həddi aşarsa, işəgötürən 
onları işdən azad etməlidir, əks halda, cə-
rimə ilə üzləşəcək. Beləliklə, martın 1-dən 
etibarən işəgötürənlər kvotalara riayət etmək 
məqsədilə miqrantları işdən çıxara biləcəklər. 
Bu addım işəgötürənləri hüquqi məsuliyyət-
dən qorusa da, miqrantların “müvəqqəti işçi” 
statusunu dəyişdirmir. Artıq sənədlərin qay-
dasında olması, əmək intizamı və peşəkarlıq 
iş yerinin qorunmasına zəmanət vermir. Bir 
regionda qəbul edilən inzibati qərar miqran-
tı birdən-birə işsiz və gəlirsiz qoya bilər. Bu 
vəziyyət xüsusilə ailəsini dolandırmaq üçün 
Rusiyada çalışan azərbaycanlılar üçün ciddi 
sosial təhlükə yaradır.  Hazırda Rusiyada 10 
minlərlə Azərbaycan vətəndaşı rəsmi əmək 
fəaliyyəti ilə məşğuldur. Qanunun qüvvəyə 
minməsi azərbaycanlı ailələr üçün yalnız 
sosial deyil, həm də psixoloji və humanitar 
çətinliklər yaradacağı şübhəsizdir. Çünki bir 
çox ailələr uzun illərdir Rusiyada birgə ya-
şayır, uşaqlar orada orta məktəbə gedir, şəx-
si həyatlarını həmin ölkədə qurublar. Lakin 
yeni hüquqi çərçivə bu nizamı pozacaq. 

Miqrant uşaqları da yeni qaydaların tə-
sir dairəsindədir. Yanvarın 28-dən tətbiq 
olunacaq yeni məlumat mübadiləsi mexa-
nizmi çərçivəsində Daxili İşlər Nazirliyi 
və ümumtəhsil müəssisələri arasında daimi 
məlumat mübadiləsi aparılacaq. Məqsəd fak-
tiki yaşayan, lakin təhsildən kənarda qalan 
miqrant uşaqlarının sayını müəyyən etmək-
dir. Lakin sistem valideynlərin miqrasiya 
statusunda problemləri olan uşaqlar üçün 
əlavə inzibati maneələr yaradır. Bəli, bu gün 
azərbaycanlı miqrant ailələrinin bir hissəsi 
uşaqlarını Rusiyada saxlayaraq yerli mək-
təblərə göndərməyə çalışır. Lakin dil baryeri, 
adaptasiya problemləri, sosial ayrı-seçkilik 
və  valideynlərin hüquqi statusunun qey-
ri-müəyyənliyi uşaqların tam inteqrasiyasına 
mane olur. Ailələrin daimi köç riski uşaqla-
rın psixoloji vəziyyətinə və gələcək inkişafı-
na mənfi təsir göstərir. Təhsil hüququ kağız 
üzərində mövcud olsa da, faktiki olaraq, da-

vamlılıq və keyfiyyət təmin olunmur, nəticə-
də miqrant ailələrinin sosial təcridi daha da 
dərinləşir.

Rus dili testlərinin tətbiqi uşaqların mək-
təbə davamlılığını çətinləşdirir. 2025-ci ildə 
30 mindən çox əcnəbi uşaq məktəbə qəbul 
üçün müraciət etsə də, onların yalnız 12,6 fa-
izi testdən uğurla keçib. Nəticədə bu ölkədə 
miqrant ailələrinin uşaqları həm sosial, həm 
də təhsil baxımından təcridə məruz qalırlar. 

Bu baxımdan valideynlərin miqrasiya 
statusunun qaydasında olması, uşaqların vax-
tında məktəbə cəlb edilməsi və dil biliklərinin 
artırılması əvvəlkindən daha çox əhəmiyyət 
kəsb edir. Yeni mexanizm miqrant uşaqları-
nın təhsil hüququnun qorunması ilə dövlət 
nəzarəti arasında balansın necə qurulacağını 
yaxın dövrün əsas müzakirə mövzularından 
birinə çevirir.

Mövzu ilə bağlı iqtisadçı Mahir Zey-
nalov XQ-yə bildirdi ki, bütün bu proseslər 
Rusiyanın miqrasiya siyasətində yeni mər-
hələyə keçidini göstərir: “Dövlət prioriteti 
artıq miqrant əməyinin sosial inteqrasiyası 
deyil, onun sərt nəzarət altında saxlanılma-
sı və iqtisadi cəhətdən daha “bahalı” hala 
gətirilməsidir. Bu yanaşma qısamüddətli 
dövrdə regional büdcələrə gəlir gətirsə də, 
uzunmüddətli perspektivdə sosial gərginlik, 
qeyri-leqal məşğulluq və miqrant icmalarının 
təcridi kimi problemləri dərinləşdirəcək.

hmumilikdə yeni qaydalar Rusiyanın 
miqrasiya siyasətində prioritetlərin dəyiş-
diyini açıq göstərir. Bu, ucuz və çevik miq-
rant əməyindən tədricən imtina, sosial yükün 
miqrantların üzərinə keçirilməsi və regionla-
rın fiskal maraqlarının ön plana çəkilməsidir. 
Bu proses miqrant ixrac edən ölkələr üçün də 
mühüm mesajdır. Miqrantların hüquqi maa-
riÀəndirilməsi, onların alternativ məşğulluq 
imkanlarına yönləndirilməsi və geridönüş 
üçün iqtisadi mexanizmlərin gücləndirilməsi 
artıq zərurətdir”.

Beləliklə, 2026-cı ildən etibarən Rusi-
yada əmək miqrantının statusu əvvəlkindən 
daha baha, daha kövrək və daha qeyri-müəy-
yən olacaq. 

